
Noa okwa li a simaneka 
Kalunga.  Aantu Mbeya 
ayehe okwa ye tonde noihayi 
kompango yOmuwa. 



Esiku limwe Kalunga okwa 
lombwele Noa ta ti: “Otandi 
hulitha okukala kwaantu.”  
Ezimo lyoye olyo owala  
tali ka kala ko. 



Omuwa okwa londodha Noa kutya ota 
ka eta eyelu tali ya hanagule kehe 
shoka shili kevi. 



Noa okwa pewa elombwelo tali ti: “Tunga 
onguluwato, ya gwana ezimo alihe lyoye 
niinamwenyo yoludhi kehe.” Klaunga 
        okwa pe Noa omaulikilo ga               
            nkene ta longo. Noa  
              owiipyakidhile! 



Aantu oya kala  
nokusheka Noa shi  
te ya lombwele  
omatempelo  
gokutunga  
 
onguluwato.   
Noa okwa tsikile  
nokutunga kwe.   
Okwa kala nokulombwela 
aantu kombinga yOmuwa, 
ashike ka pu na ngu e  
mu pulakenene. 



Noa okwa li e na eitaalo lyakola.   
  Okwa itaale Kalunga nonando  
          omvula inayi loka nale.   
          Onguluwato okwa li ya  
             adha okutulwa iinima. 



Okwe ya iinamwenyo.  Omuwa okwa e ta mo 
iinamwenyo ooiyali luheyali.  Oondhila nuudhila 
            wokegulu, omamwanka nomambungu 
               ayihe oya yi monguluwato.  



Aantu oya tsikile noku ula Noa omalaka 
omawiinayi sho ta londeke iinamwenyo.  
Inaya hulitha po uulunde wawo yo inaya 
pula Noa nande okashona opo yaye 
monguluwato. 



Iinamwenyo  
nuudhila awuhe  
owa li wa londa 
monguluwato. Omuwa 
okwa lombwele Noa ta ti:  
“Ila ihe monguluwato.”  



“Ngoye nezimo 
lyoye.”  Noah  
nomukadhi, 
aanonamati ye yatatu  
naakadhi yawo oya yi 
monguluwato.   
Kalunga okwa edhile osheelo.  



Omvula oya tameke 
okuloka ya dhiginina 
uusiku nomutenya 
omasiku ge li omilongo ne.  



Efundja 
olya adha  
oodoolopa 
nomikunda adhihe. 
Shi omvula ya sheke, noondundu 
odha li kohi yomeya.  Kehe shimwe 
shi na omwenyo osha li sha sa.  



Shi omeya ga ningi omale, 
onguluwato okwa li ya kaama 
kombanda yomeya.  
Monguluwato omwa li ngiika 
omilema nomuutilithi, ashike 
      Noah nezimo lye omo ya  
      hupile efundja muka. 



Konima yomwedhi ntano oku za 
kefundja, Omuwa okwa tumu ombepo 
nomeya oga tameke okupwina.  
Onguluwato oye ya tameke okuya 
               kombanda noya hakele  
                      kondundu 
                      yArarat.   



Noa okwa kala monguluwato 
natango omasiku omilongo a 
tega omeya ga pwine thilu. 



Noah okwa egulula ekende e ta pititha mo 
edhilakola nonguti.  Onguti oya galuka shaashi 
inayi mona nando ehala lyokulambela.  



Noa okwa tege konima  
yoshiwike e piithe mo 
onguti natango. Ongutu oya 
galuka yi na efo lyomuolivi 
komulungu. Noa okwa koneke  
            evi olya li lya pwina  
                       shaashi onguti 
                                inayi galuka. 



Kalunga okwa lombwele Noa a ze mo 
monguluwato.  Noa pamwe nezimo lye 
                           oya londekulula  
                           iinamwenyo ayihe. 



Noa ngiika okwa li a pandula moshili!  
Noa okwa tungile 
Omuwa oshiyambelo; 
Noa pamwe nezimo 
oya kala nokusimaneka 
Kalunga oshoka okwe ya 
hupitha meyelu. 



Kalunga okwa pe  
Noa etimaumbwile  
kutya evi itandi li  
geelele we omuntu.   
Kalunga okwa gandja  
 
                             endhindhiliko  
                             lyeuvaneko lye.   
                       Endhindhiliko ndika  
                        okwa li etamvula. 



Noa nezimo lye oya uvu 
uugumbo mevi epe. Aanona 
yaNoa pamwe naakadhi yawo 
oya mono uunona e ta ya 
udhike evi.  Iigwana ayihe 
muuyuni oya ziilile 
              mezimo  
              lyaNoa. 



Eyelu lyaNoa 
 

Ehokololo lya za kuKalunga, ombiimbeli, 
 

Ota li adhika mu 
 

Genesis 6-10 

“Efatukululo lyoohapu dhoye otali gandja 
uuyelele.”  Omapisalomi 119:130 



Ehulilo 



Omahokololo gomombiimbeli otagu tu longo  
eshito eewanawa lyaKalunga, 

noga gala tu mu tseye wo.  
 

Omuwa Kalunga oku shi shi kutya ohatu yono, 
omayono ngaka ohe ga ithana oondjo.  Eso olyo 

ondjambi yuulunde, ashike tate Kalunga oku ku hole 
noonkondo onkene okwa tumu epona lye Jesus, e ye a 
kulilwe oondjo dhoye komushigakano.  Jesus okwa si, 

e ta yumuka, nokwa shuna ishewe kuHe megulu.  
Ngele owa itaala muJesus e to mu pula a dhi me po 

oondjo dhoye, ote shi ningi.  Ote ya e ta kala mungoye, 
nangoye oto kala pamwe naye. 



Ngele owa inekela kutya shika oshili, 
ifupipika e to galikana to ti: 

 

“Jesus Kristus, onda itaala kutye ongwee Kalunga, owe 
ya momwenyo wu kulilwe oondjo dhandje, nowa 

yumuka kuusi.  Ila monkalamwenyo yandje e to dhimi 
po oondjo adhihe dhandje, opo ndi kale ndi na 

omwenyo omupe, nouna tandi ka mana ondjenda 
dhandje ndi ka kale pamwe nangoye.  Kwatha ndje ndi 

vulike koohapu dhoye nondi kale omutilikalunga.  
Amen.” 

 

Lesha ombiimbeli kehe siku e to galikana! 
Johannes 3:16 

